
Nafarroako Gobernuak 17 wudalerriri diru-
laguntzak eman dizkie ibaiak eta sakanak
lehengoratzeko

Guztira 700.000 euroko laguntza da eta proiektu bakoitzak duen
kostuaren % 70 diruz lagunduko da

Lunes, 09 de enero de 2012

Nafarroako Gobernuak 700.000 euroko diru-laguntzak eman dizkie
tokiko 17 erakunderi udalerrietan ibaiak eta sakanak lehengoratzeko
proiektuak gauza daitezen. Laguntza horiek tokiko erakundeak
aurkeztutako proiektuaren % 70eko kostua hartzen dute.

Laguntzak jasotako udalerriak honako hauek dira: Iruiiea (Arga ibaia
Cuatro Vientos-etik pasatzean); Cendea de Galar (Elorz ibaia); Bera
(Bidasoa ibaia); Los Arcos (Odrén ibaia); Antzin (Ega ibaia); Erro (Odia,
Itolegi eta Ezpelondoko ubideak); Murieta (Ega ibaia); Lantz (Eltzarrain
ibaia); Cintruénigo (Alhama ibaia); Etxarri Aranatz (Arakil ibaia); Cabanillas
(San Pascualeko sakana); Garde (Gardalar ibaia); Burgi (Esca ibaia);
Urzainqui (Urralegiko sakana); Barafain (Arga ibaia); Villatuerta (Irantzu
ibaia eta Regleta ubidea), eta Uztarroze (Zabaleako zubia).

Laguntzak ekainaren 3ko 214/2011 foru-aginduan xedatutakoaren
babesean eman dira, eta deialdiaren ebazpenean jakinarazi da hiru
eskaera ez direla onartu oinarriak ez betearazteagatik eta beste 13k ez
dutela laguntzarik jaso aurrekontuetan izandako mugengatik.




